
 在地新聞

【記者方品涵報導】 天公一直毋落雨，水情嚴峻，台灣北部多處地方開

始實施一階限水，故所苗栗縣水利處三月十四日在官網說明，供應本縣

用水个明佬鯉魚潭等水庫因為受惠前一波鋒面，按算做得延長供應 3-6

日个用水量。毋過這下正係春耕歸田大量用水期間，假使未來降水情形

還有一直毋好个趨勢，3 月可能就會進入第一階段限水，實施夜間離峰

時段減壓供水，請大家節約用水。

  聯合大學總務處能源組網站个資料顯示，各教學單位佬校舍个用水量

位居首位，對此佢等也提出了許多節約用水的方案，像係在各系館佬宿

舍設立獨立水表，由學校制定使用額度，假使超出就由單位自付其費用，

也有將廁所全部改成省水馬桶佬水龍頭，故所有漏水現象也應及時反映，

避免毋必要个浪費。

  這裡還有當多節約用水个小撇步提供分外宿个同學們做參考，例如將

洗衣機固定水量，亦係裝寶特瓶在馬桶肚，做得減少馬桶出水量，也做

得在水槽擺細臉盆接一些洗手水，用來沖馬桶、洗廁等等，夏天愛到了

亦做得拿去擦地板，按樣較涼爽相對个做得省一些冷氣費，以上方法不

但做得省水還做得減少支出，外宿同學不妨馬上來試試。

【記者林佳築報導】 華人个原古傳說中，水神共工佬火神祝融交戰時造成天空破了个大洞，天空一直落雨造成地上个人顛沛
流離，女媧娘娘毋忍人受災，故所用五色石進行補天。這个故事傳到客家庄，就成了「天穿日」。
  客家話有句天穿日个俗諺：「有做嘸做，聊到天穿過」，意思就係過了天穿日正要開始農忙下田，換句話講，傳統客家人
个農曆年過个很長，要到天穿日農曆正月二十日結束，年才算過完。
  在天穿日當天，有著「補天穿」个習俗，大家就愛食炸年糕，炸年糕就係祭拜女媧娘娘个祭品，也象徵女媧娘娘補天用个
五色石。天穿當時因為天空漏洞，老一輩个客家人也認為天穿日當天就會落雨，巧合个係，天穿日落雨機率當高。不過隨等
工商社會个進步，天穿日還係愛上班。至於天穿日真正个由來有當多毋共樣个說法，故所造成不少爭議，不過對老一輩个客
家人來講，天穿日係習俗亦係傳統，做嘛个一定要有出處。
  另外，行政院客家委員會成立之後，為凝聚臺灣客家族群个文化共識，在民國九十九年九月十日宣布將農曆正月二十日个
「天穿日」訂為「全國客家日」。不過這樣个作法引起了一些討論佬非議，因為毋係所有个客家人都有過天穿日个習俗，大
多係在桃竹苗地區个客家人會有過天穿日个習慣。

復古再現 苗栗鐵路文物展示館 
【記者陳姵如報導】 自日治時期起个各式列車，停靠在苗栗火車站後站南側个驛
站，重現復古風情。在苗栗鐵道文物展示館中，遊客做得近距離從各角度欣賞車
頭佬車廂个形貌，也做得從朦朧个窗戶望進車廂內部个結構。對於火車迷來講，
係值得一探个好地方。
  展示館入口兩側擺等用火車零件組裝个機器人佬座椅，機器人个組裝做得分遊
客細看並發現其中个奧妙，座椅个部分遊客做得親身體驗佬別人毋共樣一般座椅
个觸感。在展示列中都詳細介紹火車个構造特性佬用途，依時期个順序做陳列，
做得觀察到火車个體型零件都有小型、簡化个趨勢。另外，展示館旁亦設有投媒
練習場、機務段休息區佬鐵道相關資料，事前預約將會有導覽人員進一步做專業
解說。
  館中展示出台鐵蒸汽與柴電機車、阿里山鐵路蒸汽機車、柴液機車、糖鐵巡道、
公務車等。其中阿里山鐵路高級客車 SPC2 號為光復號第一代對號快車，裡度豪
華，設有五隻電扇，第一代座椅材質係絨布，專門走阿里山森林鐵路，毋過後期

因為阿里山公路通車故所停駛。
  糖鐵巡道、公務車亦係台糖公司虎尾廠製造，這種車輛較少見，車型短小可愛，用汽油引擎發動，兩片有駕駛台設備，駕駛在右側。
LDH101 號柴液火車係花蓮修理廠自製个台灣第一輛柴液火車，在當時多依靠國外製造火車个時代，台灣第一部「國產車」係台灣鐵路史
上一大重要記事。
  漫步在苗栗鐵道文物展示館，身旁還會有列車行駛呼嘯過鐵道个聲音及景象，將會有穿梭古今个情韻，係適合遊客悠遊閒走个好風景。

